
YASHIRIN IQTISODIYOTNI QISQARTIRISHDA 
RAQAMLI TEXNOLOGIYALARDAN 
FOYDALANISH BO‘YICHA ILG‘OR XORIJIY 
TAJRIBALAR

Ismailov Bobir Salomovich 
Toshkent davlat iqtisodiyot universiteti mustaqil tadqiqotchisi, PhD.
ORCID: 0009-0006-9783-6614 

Annotatsiya. Ushbu maqolada yashiriniqtisodiyot ko‘lamini qisqartirishda raqamli texnologiyalarning o‘rni va ahamiyati 
ilmiy jihatdan tahlil qilingan. Tadqiqot davomida blokcheyn, sun’iy intellekt va “Big Data” texnologiyalarining soliq 
ma’murchiligi hamda moliyaviy tranzaksiyalar shaffofligini ta’minlashdagi imkoniyatlari ko‘rib chiqilgan. Shuningdek, 
xalqaro tajriba asosida raqamli ekotizimni rivojlantirish orqali yashirin aylanmalarni qonuniy sektorga o‘tkazish bo‘yicha 
ilmiy yondashuvlar umumlashtirilgan. Maqola yakunida milliy iqtisodiyotda raqamli transformatsiyani jadallashtirish orqali 
yashirinfaoliyatni minimallashtirishga qaratilgan taklif va tavsiyalar ilgari surilgan.

Kalit soʻzlar: yashiriniqtisodiyot, raqamli texnologiyalar, blokcheyn, soliq ma’murchiligi, shaffoflik, raqamli platformalar, 
sun’iy intellekt, moliyaviy nazorat.

Abstract. This article provides a scientific analysis of the role and significance of digital technologies in reducing the scale 
of the shadow economy. The study examines the potential of blockchain, artificial intelligence, and Big Data technologies 
in ensuring transparency in tax administration and financial transactions. Furthermore, based on international experience, 
scientific approaches to transferring hidden economic activities into the formal sector through the development of a digital 
ecosystem are summarized. The article concludes with proposals and recommendations aimed at minimizing shadow 
economic activities by accelerating digital transformation in the national economy.

Key words: shadow economy, digital technologies, blockchain, tax administration, transparency, digital platforms, artificial 
intelligence, financial control.

Аннотация. В данной статье с научной точки зрения проанализирована роль и значение цифровых технологий 
в сокращении масштабов теневой экономики. В ходе исследования рассмотрены возможности технологий 
блокчейн, искусственного интеллекта и Big Data в обеспечении прозрачности налогового администрирования и 
финансовых транзакций. Также на основе международного опыта обобщены научные подходы к переводу скрытых 
оборотов в легальный сектор посредством развития цифровой экосистемы. В заключении статьи представлены 
предложения и рекомендatsiи, направленные на минимизatsiю теневой деятельности путем ускорения цифровой 
трансформatsiи нatsiональной экономики.

Ключевые слова: теневая экономика, цифровые технологии, блокчейн, налоговое администрирование, 
прозрачность, цифровые платформы, искусственный интеллект, финансовый контроль.

K I R I S H
Jahon iqtisodiyotining zamonaviy rivojlanish bosqichida yashiriniqtisodiyot barcha mamlakatlar, jumladan, 

O‘zbekiston uchun ham barqaror iqtisodiy o‘sishga to‘sqinlik qiluvchi asosiy omillardan biri bo‘lib qolmoqda. 
Yashiriniqtisodiyot nafaqat davlat budjetiga tushumlarning kamayishiga, balki bozor raqobatining buzilishiga 
hamda ijtimoiy tengsizlikning ortishiga olib keladi.

So‘nggi yillarda “raqamli iqtisodiyot” tushunchasining hayotimizga chuqur kirib kelishi yashirinfaoliyatni 
qisqartirish bo‘yicha mutlaqo yangi va samarali instrumentlarni taqdim etdi. Raqamli texnologiyalar iqtisodiy 
jarayonlarning izlanuvchanligini (traceability) oshiradi, inson omilini kamaytiradi va korrupsiyaviy holatlarning 
oldini olishga xizmat qiladi.

Hozirgi kunda iqtisodiyotni raqamlashtirish, soliq ma’murchiligini takomillashtirish hamda riskka asoslangan 
nazorat tizimlarini joriy etish soliq nazoratining mazmuni va amaliy ahamiyatini yanada oshirmoqda. Shu bois, 
soliq to‘lovchilar faoliyati ustidan soliq nazoratini amalga oshirishning nazariy asoslarini o‘rganish orqali mazkur 
jarayonning mohiyati, vazifalari va iqtisodiy ahamiyatini ochib berish, shuningdek, uning samaradorligini oshirish 
yo‘llarini ilmiy jihatdan asoslash muhim ahamiyat kasb etadi.

M A V Z U G A  O I D  A D A B I Y O T L A R  S H A R H I
Soliq to‘lovchilar faoliyatini soliq nazorati orqali tartibga solish masalalari iqtisodiy nazariya, moliya va soliq 

huquqi sohalarida keng o‘rganilgan bo‘lib, mazkur yo‘nalishda mahalliy va xorijiy olimlar tomonidan qator ilmiy 
tadqiqotlar olib borilgan. Adabiyotlar tahlili shuni ko‘rsatadiki, soliq nazoratining mohiyati, shakllari va usullariga 
nisbatan turli ilmiy yondashuvlar mavjud.

Xorijiy olimlardan J. Stiglits, R. Masgreyv va P. Samuelsonlar soliq nazoratini davlat moliyaviy mexanizmining 
ajralmas qismi sifatida talqin qilib, uning asosiy vazifasi soliq majburiyatlarining to‘liq va o‘z vaqtida bajarilishini 
ta’minlashdan iborat ekanligini ta’kidlaydilar. Ularning ishlarida soliq nazorati soliq siyosatining samaradorligini 
belgilovchi muhim omil sifatida baholanadi [1].

Shuningdek, M. Olson, A. Smit va F. Shnayder tadqiqotlarida soliq nazorati hamda soliq to‘lovchilarning 
xulq-atvori o‘rtasidagi bog‘liqlikka alohida e’tibor qaratilgan. Ularning fikricha, samarali soliq nazorati soliqdan 
bo‘yin tovlash holatlarini kamaytirishga xizmat qiladi hamda yashirin iqtisodiyot ulushini qisqartirishda muhim 
ahamiyat kasb etadi [2].

MDH davlatlari olimlaridan A.G. Gryaznova, L.I. Goncharenko, I.A. Mayburov va T.F. Yutkina ishlarida soliq 
nazoratining nazariy-metodologik asoslari, uning shakl va usullari, shuningdek, soliq tekshiruvlarini tashkil etish 
masalalari chuqur yoritilgan. Ushbu tadqiqotlarda soliq nazorati davlat budjeti daromadlarini ta’minlashning 
asosiy vositalaridan biri sifatida qaraladi [3].

O‘zbekistonlik olimlardan Q. Abdurahmonov, A. Vahobov, Sh. Mustafoqulov, B. Toshmatov va boshqalarning 
ilmiy ishlarida milliy soliq tizimida soliq nazoratini takomillashtirish, soliq ma’murchiligini kuchaytirish hamda 
soliq to‘lovchilar bilan o‘zaro munosabatlarning institutsional asoslari tahlil qilingan. Ayniqsa, ular soliq 
nazoratini raqamlashtirish, avtomatlashtirilgan nazorat mexanizmlarini joriy etish hamda riskka asoslangan 
yondashuvlarni qo‘llash masalalariga alohida e’tibor qaratganlar [4].

S.M. Olennikovning fikricha, soliqdan bo‘yin tovlash va soliqlarni optimallashtirish soliq to‘lovchining 
rejalashtirilgan xatti-harakatlari hisoblanadi [5].

A. Makoveskiy va Ye.A. Zareskaya kabi olimlar soliq yukini optimallashtirish tushunchasiga ham ta’rif 
berib o‘tadilar. Ularning ta’kidlashicha, soliqlarni optimallashtirish — bu soliq to‘lovchining maqsadli va qonuniy 
harakatlari, jumladan, qonun hujjatlarida nazarda tutilgan barcha imtiyozlardan to‘liq foydalanish, soliq imtiyozlari 
hamda boshqa qonuniy mexanizmlar orqali soliq majburiyatlari miqdorini kamaytirish jarayonidir. Boshqacha 
aytganda, bu soliq va jinoyat qonunchiligi normalarini buzmagan holda, qonuniy asosda soliq to‘lovlarini minimal 
darajaga tushirishga qaratilgan xo‘jalik yurituvchi subyekt faoliyatini tashkil etishdir [6].

Rossiyalik olima L. Aleksandrova tadqiqotlari natijasida soliq to‘lovchilarning soliq majburiyatlarini 
bajarmaslik holatlarining keng tarqalganligi hamda soliq huquqbuzarliklarini aniqlashdagi murakkabliklar 
ularni fosh etish mexanizmlarini takomillashtirish zaruratini yuzaga keltirishini ta’kidlaydi. Uning fikricha, 
huquqni muhofaza qiluvchi organlar faoliyati tahlili soliqqa oid huquqbuzarliklarni aniqlash boshqa turdagi 
huquqbuzarliklarga nisbatan murakkabroq ekanini ko‘rsatadi. Shu sababli, soliq huquqbuzarliklarini aniqlash 
va ularning oldini olish bo‘yicha samarali chora-tadbirlarni ishlab chiqish muhim ahamiyat kasb etadi [7].

A.R. Abdullinaning fikricha, soliq majburiyatlarini bajarmaslik holatlarini aniqlash jarayonida buxgalteriya 
hujjatlarini tahlil qilishdagi murakkabliklar, yangi tashkil etilib tez faoliyatini tugatadigan korxonalarni 
monitoring qilish mexanizmlarining еtarli darajada rivojlanmaganligi, fuqarolik va iqtisodiy-huquqiy hujjatlarni 
o‘zaro integratsiyalash asosida tahlil qilishning qiyinligi hamda ayrim normativ-huquqiy hujjatlarni yanada 
takomillashtirish zarurati mavjudligi bu yo‘nalishdagi ishlar samaradorligiga ta’sir ko‘rsatmoqda [8].

Adabiyotlar sharhi shuni ko‘rsatadiki, soliq nazorati bo‘yicha nazariy qarashlar еtarlicha shakllangan 
bo‘lsa-da, soliq to‘lovchilar faoliyatini baholashda zamonaviy axborot texnologiyalariga asoslangan nazorat 
mexanizmlarining iqtisodiy samaradorligini kompleks o‘rganish, shuningdek, milliy xususiyatlarni inobatga 
olgan holda ilmiy xulosalar ishlab chiqish masalalari hanuz dolzarb bo‘lib qolmoqda.

T A D Q I Q O T  M E T O D O L O G I YA S I
Mazkur tadqiqotda yashiriniqtisodiyot ko‘lamini qisqartirishda raqamli texnologiyalarning o‘rni va 

ahamiyatini aniqlash maqsadida kompleks yondashuv qo‘llanildi. Tadqiqot metodologiyasi nazariy va empirik 
usullar uyg‘unligiga asoslandi.

Yashirin iqtisodiyot hamda soliq nazorati jarayonlari o‘zaro bog‘liq iqtisodiy institutlar tizimi sifatida ko‘rib 
chiqildi. Raqamli transformatsiyaning davlat boshqaruvi, moliyaviy nazorat va bozor munosabatlariga ta’siri 
tizimli tahlil asosida o‘rganildi.

Raqamli texnologiyalarni faol joriy etgan davlatlar, jumladan Singapur, Estoniya, Koreya Respublikasi 
va Rossiya Federatsiyasi tajribasi o‘zaro taqqoslandi. Qiyosiy tahlil orqali raqamlashtirish darajasi va 
yashiriniqtisodiyot ulushi o‘rtasidagi bog‘liqlik aniqlashtirildi.

T A H L I L  V A  N A T I J A L A R
Tadqiqot doirasida raqamli texnologiyalarni joriy etgan davlatlarda yashiriniqtisodiyot ulushining dinamikasi 

qiyosiy tahlil qilindi. Tahlil natijalari raqamli transformatsiya darajasi bilan yashirin aylanma o‘rtasida teskari 
proporsional bog‘liqlik mavjudligini ko‘rsatadi.

1. Soliq ma’muriyatchiligi samaradorligi tahlili. Rossiya Federatsiyasining QQS nazoratiga mo‘ljallangan 
ASK NDS-2 tizimi tahlili shuni ko‘rsatdiki, tizim joriy etilgandan so‘ng QQS bo‘yicha “soliq tafovuti” (tax gap) 
sezilarli darajada kamaygan. Jumladan, 2016-yilda QQS bo‘yicha to‘lanmagan soliqlar ulushi 8 foizni tashkil 
etgan bo‘lsa, 2023-yil yakuniga kelib bu ko‘rsatkich 0,4 foizgacha tushgan. Ushbu natijaga sun’iy intellekt 
algoritmlaridan foydalanish hamda inson omilini minimallashtirish orqali erishilgan.

2. To‘lov tizimi va pul aylanmasi tahlili. Xitoy tajribasida naqd pulsiz hisob-kitoblar (Alipay, WeChat Pay) 
ko‘lamining kengayishi chakana savdodagi yashirin aylanmani qisqartirishning muhim omiliga aylangan. 
Tahlillarga ko‘ra, Xitoyda mobil to‘lovlar hajmining yiliga o‘rtacha 12–15 foizga o‘sishi natijasida kichik va o‘rta 
biznes subyektlarining 85 foizdan ortig‘i raqamli monitoring tizimiga qamrab olingan. Bu esa davlat budjetiga 
tushumlarni ma’muriy bosimni kuchaytirmasdan, “raqamli iz” mexanizmi orqali 18 foizga oshirish imkonini 
bergan.

3. Tovar aylanmasining raqamli nazorati. Qozog‘istonda “Virtual ombor” tizimi joriy etilishi natijasida 
tovarlarning bojxonadan o‘tishi va realizatsiyasi o‘rtasidagi nomutanosibliklar aniqlangan. Tizim joriy etilgan 
birinchi yildayoq tovarlarning norasmiy importi 22 foizga qisqargan. Tovarlarni markirovka qilish orqali yashirin 
aylanmadagi mahsulotlarning bozorga kirishi texnik jihatdan cheklangan.

Raqamli texnologiyalarga investitsiyalar kiritish orqali yashiriniqtisodiyot ulushini qisqartirishda samarali 
natijalarga erishgan davlatlar sifatida Singapur, Estoniya hamda Koreya Respublikasi, shuningdek, davlat 
boshqaruvi organlari o‘rtasida keng qamrovli integratsiyani yo‘lga qo‘ygan Rossiya Federatsiyasi tajribalari 
qiyosiy tahlil asosida tanlab olindi. Mazkur mamlakatlarda yashiriniqtisodiyotni qisqartirishga qaratilgan o‘ziga 
xos yondashuvlar qo‘llanilgani aniqlandi.

Singapur tajribasi. Singapur hududi 728 kv.km bo‘lgan va 5,5 million aholiga ega kichik davlatdir. Aholi 
jon boshiga YaIM hajmi xarid qobiliyati pariteti bo‘yicha 101 ming AQSH dollarini tashkil etadi. Hukumat 
tomonidan globallashuv sharoitida yashiriniqtisodiyot ulushini kamaytirish maqsadida raqamli texnologiyalarni 
keng qo‘llash, davlat organlari faoliyatidagi byurokratik to‘siqlarni qisqartirish kabi ustuvor vazifalar belgilangan. 
Natijada Singapur raqamli transformatsiya bo‘yicha еtakchi davlatlardan biriga aylangan.

Ma’lumot o‘rnida, elektron hukumatni rivojlantirish bo‘yicha 2022-yilgi E-Government Development Index 
reytingida Singapur 12-o‘rinni egallagan.

Estoniya tajribasi. Estoniya yuqori darajada raqamlashtirilgan kichik iqtisodiyotga ega davlatdir. Milliy 
iqtisodiyotni raqamli transformatsiya qilish 1997-yilda davlat sektorini raqamlashtirishga yo‘naltirilgan 
“E-Estonia” tashabbusining e’lon qilinishi bilan boshlangan. 2022-yilgi Digital Economy and Society Index 
ma’lumotlariga ko‘ra, Estoniya Yevropa mamlakatlari ichida davlat organlarini raqamlashtirish bo‘yicha 2-o‘rinni, 
milliy iqtisodiyotni raqamli transformatsiya qilish bo‘yicha 7-o‘rinni egallagan.

Estoniyada raqamlashtirish islohotlari sohalar kesimida amalga oshirilib, ularning ijrosi hukumat darajasida 
nazorat qilinadi. Davlat sektori raqamlashtirishning ustuvor yo‘nalishi sifatida belgilangan. Bugungi kunda 
elektron hukumat portali orqali elektron fuqarolikni rasmiylashtirish, sog‘liqni saqlash xizmatlaridan foydalanish 
hamda aholiga ko‘rsatiladigan davlat xizmatlarining aksariyati to‘liq raqamlashtirilgan. Bu esa tranzaksiya 
xarajatlarini kamaytirish va shaffoflikni oshirish imkonini bergan.

1997-yildan buyon Estoniya hukumati davlat budjetining 1–3 foizini raqamli infratuzilmani rivojlantirishga 
yo‘naltirib kelmoqda. Mablag‘lar asosan davlat boshqaruvi va biznes jarayonlarini raqamlashtirishga sarflangan.

2014-yilda ishga tushirilgan “E-residency” dasturi xorijiy investorlar uchun Estoniyada masofadan turib 
biznes ro‘yxatdan o‘tkazish imkonini yaratdi. Dastur banklar va davlat organlari bilan integratsiyalashgan bo‘lib, 
investorlar elektron shaklda hisobot topshirish imkoniyatiga ega. Hozirgi kunda ushbu dastur orqali 130 dan 
ortiq mamlakatdan 25 mingdan ziyod tadbirkorlik subyekti ro‘yxatdan o‘tgan.

Shuningdek, aholini raqamli texnologiyalardan foydalanishga o‘rgatish maqsadida maxsus davlat dasturlari 
amalga oshirilgan. Fuqarolar yosh guruhlariga qarab ta’lim muassasalari va maxsus markazlarda o‘qitilgan.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 59

2026-yil, mart. № 3-son.

Umuman olganda, Estoniya raqamli transformatsiyani davlat sektorini to‘liq raqamlashtirishdan boshlash 
orqali mustahkam institutsional asos yaratdi, axborot infratuzilmasini shakllantirdi va yashiriniqtisodiyot ulushini 
qisqartirishga erishdi.

Koreya Respublikasi tajribasi.
Koreya Respublikasi axborot-kommunikatsiya texnologiyalari rivoji bo‘yicha еtakchi davlatlardan biri 

hisoblanadi. 2022-yilgi GovTech Maturity Index reytingiga ko‘ra, Koreya 198 davlat orasida birinchi o‘rinni 
egallagan.

Mamlakatda milliy iqtisodiyotni raqamlashtirish bosqichma-bosqich amalga oshirilgan:
1-bosqichda axborot infratuzilmasi barpo etilib, keng polosali internet tarmoqlari kengaytirildi hamda 

mahalliy tadbirkorlarga imtiyozlar berildi.
2-bosqichda davlat boshqaruvi organlari faoliyati raqamlashtirildi va har yili budjetdan ajratiladigan 

mablag‘lar hisobidan axborot-kommunikatsiya texnologiyalari modernizatsiya qilindi.
3-bosqichda davlat xizmatlari va biznes jarayonlari to‘liq raqamlashtirildi. Jumladan, ro‘yxatdan o‘tish, 

soliqlarni to‘lash, shartnomalar tuzish va moliyaviy operatsiyalar elektron shaklga o‘tkazildi. Mahsulotlarni 
identifikatsiya qilish tizimi joriy etilib, ishlab chiqarish zanjiri shaffofligi ta’minlandi.

4-bosqichda esa milliy iqtisodiyot subyektlari o‘rtasida real vaqt rejimida axborot almashinuvi yo‘lga qo‘yildi. 
Turli davlat organlari va iqtisodiy sektorlar o‘rtasida integratsiyalashgan ma’lumotlar bazasi shakllantirildi.

Koreya Respublikasi raqamli iqtisodiyotni rivojlantirish bo‘yicha kompleks strategiyalar ishlab chiqib, 
innovatsion texnologiyalarni joriy etish, telekommunikatsiya infratuzilmasini rivojlantirish, elektron to‘lov 
tizimlarini kengaytirish hamda innovatsion g‘oyalarni qo‘llab-quvvatlashga alohida e’tibor qaratmoqda.

1-rasm. Koreya Respublikasi raqamli iqtisodiyotining rivojlanish bosqichlari

Rossiya tajribasining o‘ziga xos jihati shundaki, unda nazorat jarayoni alohida soliq to‘lovchilar faoliyatini 
tekshirishdan ko‘ra, ma’lumotlarni markazlashgan holda yig‘ish va tahlil qilish asosida yo‘lga qo‘yilgan.

1. ASK NDS-2 (АСК НДС-2) tizimi — QQS nazorati. Rossiya Federatsiyasi qo‘shilgan qiymat solig‘i (QQS) 
bo‘yicha soliq tafovutlarini (tax gap) aniqlash maqsadida ASK NDS-2 axborot tizimini joriy etgan. Mazkur tizim 
sun’iy intellekt algoritmlari yordamida har bir elektron faktura va hisob-kitobni yagona zanjir asosida bog‘laydi. 
Agar zanjirning biror bosqichida soliq majburiyati bajarilmagan bo‘lsa, tizim buni avtomatik tarzda aniqlaydi. 
Natijada QQS bo‘yicha soliq majburiyatlarini bajarmaslik darajasi 1 foizdan past ko‘rsatkichgacha qisqargan 
bo‘lib, bu xalqaro amaliyotda yuqori samaradorlik namunasi sifatida baholanadi.

2. O‘zini o‘zi band qilgan shaxslar uchun mobil platforma. Norasmiy bandlikni legallashtirish maqsadida “Moy 
nalog” (“Mening solig‘im”) mobil ilovasi ishlab chiqilgan. Jismoniy shaxslar ushbu ilova orqali soddalashtirilgan 
tartibda ro‘yxatdan o‘tib, 4 yoki 6 foiz stavkada soliq to‘laydi. Hisobotlar avtomatik shakllantiriladi va ortiqcha 
ma’muriy jarayonlar talab etilmaydi. Qisqa muddat ichida 10 milliondan ortiq fuqaro rasmiy ro‘yxatdan o‘tgan. 
Bu mexanizm norasmiy mehnat bozorini qisqartirishning samarali vositalaridan biri sifatida e’tirof etiladi.

3. Milliy markirovka tizimi — “Chestniy ZNAK”. Tovar aylanmasini to‘liq raqamli kuzatish (track and trace) 
tizimi joriy etilgan. Har bir mahsulot (poyabzal, dori vositalari, sut mahsulotlari va boshqalar) maxsus Data 
Matrix kodi bilan markirovka qilinadi. Bu mahsulotning ishlab chiqaruvchidan yakuniy iste’molchigacha bo‘lgan 
harakatini kuzatish imkonini beradi. Natijada noqonuniy ishlab chiqarilgan yoki bojxona tartib-taomillaridan 
chetlab o‘tgan mahsulotlarning bozorga kirishi sezilarli darajada cheklanadi.

4. Onlayn kassa apparatlari tizimi. Chakana savdo nuqtalarida “bulutli” serverlarga ulangan onlayn nazorat-
kassa texnikalari (KKT) joriy etilgan. Har bir chek real vaqt rejimida Federal soliq xizmati axborot tizimiga 
uzatiladi. Bu mamlakat bo‘yicha savdo aylanmasini tezkor monitoring qilish va tahlil etish imkonini yaratadi.

Rossiya Federatsiyasida iqtisodiyotni raqamlashtirish bosqichma-bosqich amalga oshirilgan. Dastlab 
internet infratuzilmasi kengaytirilib, uning sifati va tezligi oshirilgan. Keyingi bosqichda raqamli jamiyat 
elementlari shakllantirilib, raqamli texnologiyalar biznes jarayonlariga joriy etilgan. So‘nggi bosqichda 
innovatsion startaplarni qo‘llab-quvvatlash, zamonaviy texnologiyalarni ishlab chiqish va joriy etish maqsadida 
davlat grantlari hamda “Raqamli iqtisodiyot” dasturlari qabul qilingan.

Shuningdek, strategik ahamiyatga ega yirik tarmoq korxonalari faoliyatida ishlab chiqarish hajmi, realizatsiya 
jarayoni va mahsulotlarning iste’molchigacha bo‘lgan harakatini kuzatish imkonini beruvchi integratsiyalashgan 

tizimlar yaratilgan. Ushbu tizimlar, asosan, tadbirkorlik subyektlari o‘rtasidagi operatsiyalarni monitoring qilishga 
qaratilgan.

Ma’lumot o‘rnida, elektron hisobvaraq-faktura tizimi O‘zbekiston Respublikasida ham joriy etilgan bo‘lib, 
hozirgi kunda amaliyotda faol qo‘llanilmoqda.

Bundan tashqari, raqamli platformalarni yaratish va rivojlantirish bo‘yicha tizimli islohotlar olib borilmoqda. 
Mutaxassislar fikriga ko‘ra, kelgusida raqamli platformalar iqtisodiy jarayonlarda muhim institutsional o‘rin 
egallashi kutilmoqda.

Shuni ta’kidlash joizki, Rossiya Federatsiyasida iqtisodiy faoliyatni yashirin tarzda amalga oshirish bilan 
bog‘liq huquqbuzarliklar amaldagi qonunchilik asosida javobgarlikka sabab bo‘ladi va belgilangan tartibda 
ko‘rib chiqiladi.

1-jadval. Rossiya Federatsiyasida yashiriniqtisodiyotga qarshi kurashish bo‘yicha davlat tashkilotlari o‘rtasidagi 
integratsiya

T/R Mas’ul tashkilot nomi Mas’ul tashkilot vazifalari
1. Ichki ishlar vazirligi Asosiy ijro organi

2. Maxsus xizmatlar Jinoiy faoliyatdan olingan daromadlarni legallashtirish hamda terrorizmni 
moliyalashtirish yo‘nalishi

3. Federal bojxona xizmati Yashirintashqi iqtisodiy faoliyati doirasida bojxona to‘lovlaridan bo‘yin tovlash 
yo‘nalishi

4. Markaziy bank O‘z mijozlarining tranzaksiyalari bo‘yicha (shuningdek, bank tizimida shubhali 
operatsiyalarni aniqlash)

5. Federal soliq xizmati Soliq to‘lovchilar hamda ularning daromadlari bo‘yicha
6. Pensiya jamg‘armasi Haqiqatda faoliyat yuritib daromadga ega fuqarolar to‘g‘risidagi ma’lumotlar
7. Bandlik va mehnat vazirligi Aholining real ish bilan band qatlami hamda ishsizlar to‘g‘risidagi ma’lumotlar

8. Federal moliyaviy 
monitoring xizmati

Yashiriniqtisodiyot hamda jinoiy faoliyatdan olingan daromalarni legallashtirish 
hamda terrorizmni moliyalashtirish bo‘yicha yagona koordinator

9. Federal statistika xizmati Mavjud ma’lumotlar

Shuningdek, iqtisodiy huquqbuzarliklarga qarshi kurashishda davlat organlari faoliyatini muvofiqlashtirish 
Rossiya Federatsiyasi Ichki ishlar vazirligi tizimidagi Korrupsiyaga qarshi kurash va iqtisodiy xavfsizlik bosh 
boshqarmasi zimmasiga yuklatilgan. Mazkur boshqarma huquqbuzarliklarning turidan kelib chiqib tegishli 
choralarni ko‘radi yoki vakolatli organlarni xabardor qiladi (1-jadval).

Yuqorida qayd etilgan tashkilotlar o‘rtasida yagona axborot almashinuvi asosida integratsiya yo‘lga 
qo‘yilgan. Idoralarda mavjud ma’lumotlar inson omilisiz, real vaqt rejimida yagona integratsiyalashgan 
ma’lumotlar bazasida qayta ishlanadi. Tizim tomonidan yashirinfaoliyat alomatlari aniqlangan taqdirda, iqtisodiy 
huquqbuzarliklar klassifikatsiyasiga muvofiq ravishda tegishli tashkilotlarga avtomatlashtirilgan tartibda 
ma’lumot yuboriladi va zarur choralar ko‘riladi.

Xulosa qilib aytganda, yashiriniqtisodiyotga qarshi kurashning samarali mexanizmlarini amaliyotga joriy 
etgan davlatlar sifatida Singapur, Estoniya va Koreya Respublikasi raqamli texnologiyalarni keng miqyosda 
joriy etish orqali ajralib turadi. Rossiya Federatsiyasi esa milliy iqtisodiyotni raqamli transformatsiya qilish 
hamda nazorat mexanizmlarini kuchaytirish orqali ijobiy natijalarga erishgan.

Birinchi guruh davlatlari kompleks raqamli transformatsiya orqali nafaqat yashiriniqtisodiyot ulushini 
qisqartirishga, balki makroiqtisodiy ko‘rsatkichlarning barqaror o‘sishiga, aholi turmush darajasining 
yaxshilanishiga hamda byurokratik to‘siqlarning sezilarli darajada kamayishiga erishgan.

X U L O S A  V A  T A K L I F L A R 
O‘zbekiston iqtisodiyotida yashirinaylanmalarni raqamlashtirish orqali qisqartirish maqsadida quyidagi 

takliflarni ilgari surish maqsadga muvofiq:
1. Ma’lumotlar integratsiyasi (Big Data). Soliq organlari axborot bazalarini bank tizimi, bojxona organlari 

hamda elektr energiyasi ta’minoti korxonalari ma’lumotlari bilan integratsiya qilish orqali ishlab chiqarish hajmi 
va moliyaviy oqimlar o‘rtasidagi nomutanosibliklarni avtomatik aniqlash imkoniyati yaratiladi. Bu yashirin ishlab 
chiqarish va norasmiy aylanmalarni erta bosqichda aniqlashga xizmat qiladi.

2. E-soliq servislariga to‘liq o‘tish. Kichik biznes subyektlari uchun ortiqcha hisobotlarni bosqichma-bosqich 
qisqartirib, soliqlarni bank tranzaksiyalari asosida avtomatik hisoblash tizimini joriy etish lozim. Bunda inson 
omili minimallashtirilib, hisob-kitoblarning shaffofligi va aniqligi ta’minlanadi.

3. “Virtual ombor” tizimini joriy etish. Tovarlar chegaradan kirgan paytdan boshlab yakuniy iste’molchigacha 
bo‘lgan harakatini yagona raqamli platforma orqali kuzatish kontrabanda va norasmiy savdoni qisqartirishga 
xizmat qiladi. Mahsulotlarni markirovka qilish hamda elektron hisobvaraq-faktura tizimi bilan integratsiya qilish 
orqali tovar aylanmasining to‘liq nazorati ta’minlanadi.

4. Raqamli valyuta (CBDC) — “Raqamli so‘m”. Markaziy bank tomonidan emissiya qilinadigan markaziy 
bank raqamli valyutasi (CBDC)ni bosqichma-bosqich joriy etish orqali budjet mablag‘lari va subsidiyalarni 
maqsadli yo‘naltirish mumkin. “Raqamli so‘m” shaklida ajratilgan mablag‘larning harakati kuzatiladi va ularning 
maqsadsiz naqdlashtirilishi imkoniyati sezilarli darajada cheklanadi.

5. Raqamli rag‘bat (Digital Rating) tizimi. Soliq majburiyatlarini o‘z vaqtida va to‘liq bajarayotgan tadbirkorlik 
subyektlari uchun avtomatlashtirilgan reyting tizimini joriy etish taklif etiladi. Yuqori reytingga ega subyektlarga 
imtiyozli kreditlar, davlat xaridlari va boshqa qo‘llab-quvvatlash choralarini soddalashtirilgan tartibda taqdim 
etish mumkin. Bu halol faoliyat yuritishni iqtisodiy jihatdan yanada rag‘batlantiradi.

Mazkur takliflarni kompleks ravishda amalga oshirish milliy iqtisodiyotda shaffoflikni oshirish, 
yashirinaylanmalarni qisqartirish hamda raqamli transformatsiyani jadallashtirishga xizmat qiladi.

